
Mens iam resúrgat tórpida
Quæ sorde extat sáucia:
Sidus refúlget iam novum,
Ut tollat omne nóxium.

E sursum Agnus míttitur
Laxáre gratis débitum,
Omnes pro indulgéntia
Vocem demus cum lácrymis.

Ut, cum secúndo fúlserit,
Mundúmque horror cínxerit,
Non pro reáto púniat,
Sed nos pius tunc prótegat.

Laus, honor, virtus, glória
Deo Patri, et Filio,
Sancto simul Paráclito,
In sæculórum sǽcula. Amen.


